
Pobrezia 

14 milioi ume pobrezian bizi dira Europa ekialdean eta Asia erdialdean 

erredakzioa 
Europa ekialdeko eta Asia erdialdeko hogeita zazpi herrialdetako datu ekonomikoak bildu ditu Unicef Nazio Batuen Haurren Laguntzarako Funtsak, Innocenti Social Monitor izeneko txostenean. Haren arabera, 14 milioi haur muturreko pobrezian bizi dira horko bederatzi herrialdetan. 

Albaniako, Armeniako, Azerbaijango, Bielorrusiako, Georgiako, Kirgizistango, Txekiako eta Errusiako datuak zehatzago aztertu ditu, datuak berriagoak direlako. Ondorioa garbia da: guztira, 44 milioi ume bizi dira herrialde horietan, eta haien herenak muturreko pobrezian bizi dira. Idatziak dio Kaukasoko, Asiako erdialdeko eta Europako hego-ekialdeko zenbait herrialdetan Barne Produktu Gordinaren %4 baino ez dela inbertitzen osasun publikoan eta hezkuntzan. Beste datu bat: 15 eta 29 urte bitarteko mutilen heriotza eragile nagusia alkohola da. 

